
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
"Сыктывкарса шӧр поликлиника" Коми Республикаса йӧзлысь дзоньвидзалун видзан канму сьӧмкуд учреждение  выль ног котыртӧм йылысь
Коми Республикаса Веськӧдлан котыр шуис:
1. Выль ног котыртны "Сыктывкарса шӧр поликлиника" Коми Республикаса йӧзлысь дзоньвидзалун видзан канму сьӧмкуд учреждение  (водзӧ – учреждение) сы дорӧ "Поликлиника" Коми Республикаса йӧзлысь дзоньвидзалун видзан канму учреждение ӧтлаӧдӧмӧн.
2. Индыны, мый Коми Республикаса йӧзлысь дзоньвидзалун видзан министерство збыльмӧдӧ учреждение учредитысьлысь могъяссӧ да уджмогъяссӧ.
3. Коми Республикаса йӧзлысь дзоньвидзалун видзан министерстволы:
1) Коми Республикаса эмбур да му йитӧдъяс министерствокӧд ӧтвыв оланпастэчас серти вӧчны колана юридическӧй вӧчӧмъяс, кутшӧмъяс йитчӧмаӧсь учреждение выль ног котыртӧмкӧд;
2) урчитӧм пӧрадокын лӧсьӧдны учреждениелысь учредитан документъяссӧ тайӧ шуӧм серти.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ йӧзлысь дзоньвидзалун видзан юкӧнын.
5. Тайӧ шуӧмыс вынсялӧ сійӧс примитан лунсянь.

